
				Gwirwyd y dudalen hon


Un arall a fynai gael ceffyl a chwip,

A gwaeddai'n ddi-ddiwedd, Way, Way, getro jip,

A'r llall fyddai wrthi yn buildio gerllaw,

Gan osod ei gerrig mewn mortar o faw;

A chodai adeilad fel Twr Babel fawr,

Ond rhywun a'i heibio a chic iddo'i lawr;

Am hynny y builder a fyddai o'i gô,

A'i gaddo hi'n erchyll o herwydd y tro;

O ddyddiau dymunol, chwi aethoch fel gwynt,

Mae profiad yn d'wedyd bod ninau yn mynd.


Ond wedi'r holl addo anghofid drachefn,

A phawb a chwareuai mewn heddwch a threfn,

Os byddai yn gwlawio aem ati'i wneud llyn,

A mawr y prysurdeb a fyddai'r pryd hyn;

Un gyda 'i ddwylaw, a'r llall gyda i raw,

A phawb am y gorau'n bwaeddu'n y baw,

Ar ol i ni wtychu yn wlyb at y cruen,

Difeddwl a tyddem am ofid a phoen,

O adeg fendigaid ple 'rydwyt yn awr?

Ni deimlem na wewn byth mwyach dy wawr.


Ar ol i ni faeddu a gwlychu'n ddidrefn,

Gwynebu ein cartref oedd galed drachefn,

Ein mam a otynai-ple buoch chwi blant ?

A ninnau a luniem esgusion gryn gant;

A hithau ddywedai yn arw fel gwnai,

A ninnau a ofnem wrth glywed y ffrae,

Oherwydd y trosedd, y ddeddf yn ei grym,

Fyddai gwely heb swper, a'i gaddo hi'n llym,

O ddyddiau gwir ddedwydd, ple'r aethoch ar hynt ?

Ein profiad a ddywed eich bod wedi mynd.


I hel nythod adar yr elem ar dro,

A chwilem yn ddyfal holl gloddiau y fro,

A dyna lle byddem yn gyntaf ac ail,

Cael ambell ryth Robin ynghanol y dail;

Wrth ddringo y cloddiau, cael rhwyg yn y clos,

A'i wnio yn ddirgel oedd raid gyda'r nos;

A mawr fyddai'r helynt wrth gyfrif pob wy,

Ceid rhai yn cael gormod ac eisiau cael mwy,

O ddyddiau ieuenctid chwi aethoch yn gynt,

Na gwenol y gwehydd, neu'r tarth ar ei hynt.


Ni godem yn forau i ddysgu ein tasc,

Er mwyn dillad newydd a gawsid y Pasc,

A phan ddeuni'r amser, i'r ysgol ar râs,

A mawr fyddai'n meddwl o Ysgol Fforddlas;

Y da William Roberts, ein hathraw oedd ef,

A phawb yn ei barchu fel angel o'r Nef;

O ddyddiau ieuenctid, ni chawn ddod i'ch côl,

Ond darpar ar gyfer y dyddiau sy'n ol.

Mae byd yn ein haros lle gallwn gael byw,

Am byth mewn ieuenctid, yng nghwmni ein Duw.

